
ი/მ თამაზ ცხოვრებაძეს
მის: ქ. ზეტაფონი, სტაროსელსკის №1

ელ.ფოსტა:  ltd.elshouse@gmail.com 

ბატონო თამაზ, 

სსიპ გარემოს ეროვნულმა სააგენტომ განიხილა თქვენი №2621 სკრინინგის განცხადება, 
რომელიც ეხება ქ. თერჯოლაში სასარგებლო წიაღისეულის (ქვიშა-ხრეში) 
გადამამუშავებელი საწარმოს მოწყობასა და ექსპლუატაციას.

გაცნობებთ, რომ სკრინინგის განცხადებაში დაზუსტებას საჭიროებს და წარმოდგენილი 
უნდა იქნეს საქმიანობასთან დაკავშირებული შემდეგი საკითხები:

 დოკუმენტში მოცემულია ურთიერთგამომრიცხავი ინფორმაცია, კერძოდ, 
მითითებულია, რომ ინერტული მასალის მსხვრევა განხორციელდება მშრალი 
მეთოდით, ხოლო კუმულაციური ზემოქმედების ნაწილში აღნიშნულია, რომ 
საწარმოში გათვალისწინებულია ინერტული მასალის სველი მეთოდით 
გადამუშავება;

 დოკუმენტის თანახმად, უახლოესი საცხოვრებელი სახლის დაშორების მანძილი 
შეადგენს 850 მეტრს, ამასთან, თავი 10-ში (ხმაურის გავრცელება და ზემოქმედება) 
მითითებულია, რომ უახლოესი საცხოვრებელი სახლი მდებარეობს 110 მეტრში, 
შესაბამისად აღნიშნული ინფორმაცია საჭიროებს დაზუსტებას, უახლოესი 
საცხოვრებელი სახლის სიტუაციურ რუკაზე დატანით;

 სკრინინგის დოკუმენტაცია მოიცავს ურთიერთგამომრიცხავ ინფორმაციას, 
კერძოდ თავი 10-ში (ხმაურის გავრცელება და ზემოქმედება), საწარმოს 
ექსპლუატაციის შედეგად მოსალოდნელი ხმაურის გაანგარიშების მაჩვენებელი 
უახლოეს საცხოვრებელ სახლთან შეადგენს 30,5 დბა-ს, თავი 16-ის თანახმად 
(ზემოქმედება ადამიანის ჯანმრთელობასა და უსაფრთხოებაზე) 23 დბა-ს, ხოლო 
კუმულაციური ზემოქმედების ნაწილში, საწარმოს მიმდებარედ არსებული 
საწარმოების ფუნქციონირების გათვალისწინებით ხმაურის გავრცელებით 

მოსალოდნელი კუმულაციური ზემოქმედება შეადგენს 23-20 დბა-ს, შესაბამისად 
აღნიშნული საჭიროებს დაზუსტებას. ამასთან, დოკუმენტის მიხედვით საწარმოს 
ექსპლუატაციის ეტაპზე ხმაურის გავრცელების წყაროს წარმოადგენს ყბიანი 
სამსხვრევი, ვიბრაციული საცერი და ლენტური ტრანსპორტიორები, თუმცა, 
ვინაიდან წარმოდგენილი ინფორმაციით, საპროექტო ტერიტორიაზე 
ფუნქციონირებს ქვის სახერხი საამქრო, ხმაურის გაანგარიშებაში 
გათვალისწინებული უნდა იყოს საწარმოს ტერიტორიაზე ხმაურის გავრცელების 
ყველა არსებული წყარო;

 მონაცემთა ელექტრონული გადამოწმების შედეგად დგინდება, რომ საპროექტო 
ტერიტორიის მომიჯნავედ არსებულ მიწის ნაკვეთზე (ს/კ: 33.09.43.528 და 
33.09.43.585) განთავსებულია შპს „მ გრუპის“ კუთვნილი სასარგებლო წიაღისეულის 
გადამამუშავებელი საწარმო, ხოლო საპროექტო საწარმოს განთავსების ადგილიდან 
500 მეტრის მანძილზე მდებარეობს შპს „რუსელოისის“ კუთვნილი სასარგებლო 
წიაღისეულის გადამამუშავებელი საწარმო (ს/კ: 33.09.43.669). შესაბამისად, 
დოკუმენტი უნდა მოიცავდეს სრულ ინფორმაციას საპროექტო ტერიტორიის 
მიმდებარედ არსებული საწარმოებისა შესახებ, აგრეთვე საწარმოების ერთობლივი 
ფუნქციონირების შედეგად გარემოზე მოსალოდნელი კუმულაციური 
ზემოქმედების შეფასებას, როგორც ატმოსფერული ჰაერის ხარისხზე, ისე ხმაურისა 
და ვიბრაციის გავრცელების კუთხით. 

ზემოაღნიშნულიდან გამომდინარე, სააგენტო კანონმდებლობის შესაბამისად სკრინინგის 
გადაწყვეტილების გაცემის მიზნით ადმინისტრაციულ წარმოებას დაიწყებს მითითებული 
შენიშვნების გათვალისწინებით შესწორებული სკრინინგის განცხადების წარმოდგენის 
შემდეგ. 

თეიმურაზ მთივლიშვილი

სააგენტოს უფროსი - მ.შ.

სსიპ გარემოს ეროვნული სააგენტო


		2023-04-26T16:00:52+0400




